
1. Programa

Arduraduna

Ongietorria Eider Mendoza. Gipuzkoako Foru Aldundia

Lan dokumentuaren aurkezpena Miren Larrea. Orkestra-Lehiakortasunerako
eta aurreko saioarekin lotura Euskal institutua

Hilary Bradburyren aurkezpena Hilary Bradbury. AR + Action Research Plus

Autoebaluazioaren esperientzia Miren Larrea. Orkestra-Lehiakortasunerako
Euskal institutua

Talde dinamika Miren Larrea. Orkestra-Lehiakortasunerako
Euskal institutua

Saioaren itxiera Xabier Barandiaran. Gipuzkoako Foru Aldundia

. Bertaratuen zerrenda

Eider Mendoza. Gipuzkoako Foru Aldundia
Xabier Barandiaran. Gipuzkoako Foru Aldundia
Ander Arzelus. Gipuzkoako Foru Aldundia
Sebastian Zurutuza. Gipuzkoako Foru Aldundia
lon Mufioa. Gipuzkoako Foru Aldundia

Itziar Eizagirre. Gipuzkoako Foru Aldundia
Julen Cocho. Gipuzkoako Foru Aldundia

Fernando Tapia. Euskal Herriko Unibertsitatea (EHU)

. Eva Sanchez. Orkestra-Lehiakortasunerako Euskal institutua

3. Ongietorria

Gobernantzako Diputatuak hasi du saioa. “Arratsalde on guztioi. Eskerrik asko gaurko
saiora etortzeagatik. Lehenik eta behin, talde bezala egiten ari zareten esfortzua eskertu
nahiko nuke. Arantzazuko Gizarte Berrikuntza Laborategiko zuzendariaren mapatzea
aprobetxatu beharko genuke. Deliberazio talde honetara jende gehiago etortzeko. Izan
ere, mapatze horren ondorioz aktore berriak identifikatu daitezke. Eta horiek talde
honetara hurbildu daitezke. Bestalde, M2 Virginia Bras-Gomesi ongietorria eman nahiko
nioke. M2 Virginia Bras-Gomes Nazioarteko Gaien aholkulari berezia da Portugalgo Lan,
Elkartasun eta Gizarte Gaietako Ministerioan. Gaur arratsaldean Kursaalen egingo den
Etorkizuna Eraikizeko Foroan parte hartuko du. Beraz, ongi etorri. Ez da saio guztian

egongo. Baina, saioko dinamikak ezagutu nahi zituen eta gonbidatu egin dugu.”

Gobernantzako Diputatuak jarraitu du hitz egiten. “Gaurko saioan hainbat gauza
landuko ditugu. Lehenik eta behin aurreko saioko ikasgaiak azalduko ditugu. Badakizue
saioetan sortzen den jakintza hurrengo saioetan txertatzen saiatzen garela. Baina,
gaurko saioko protagonista Hilary Bradbury da. Gaurko saioan Hilary Bradburyk
aurkezpen bat egingo digu. Gaia pertsonen transformazioa izango da. Antolakundeak
edo instituzioak aldatzen dituztenak pertsonak dira. Beraz, pertsonen transformazioaz
hitz egin behar da. Aurreko saioan azpimarratu genuen pertsonek berebiziko garrantzia
dutela eraldaketa prozesuetan. Talde honetako hainbat pertsonek Hilaryk
proposatutako test bat egin dugu eta pertsona horiek test horrekin izan dugun
esperientzia partekatuko dugu. Hori Hilaryren aurkezpena eta gero izango da. Saioa
bukatzeko, beti bezala, talde dinamika bat egingo dugu. Ni saioa bukatu baino lehen

joan behar naiz. Beraz, ez naiz saioaren bukaeran egongo.”

Gobernantzako Diputatuak jarraitu du hitz egiten. “Aurreko saioan azaldu genuen
proiektuari dagokionez oso gustura gaudela esan dezaket. Ondo funtzionatu duen
proiektu bat da. Oso proiektu garrantzitsua zen guretzat. Esan genizuen moduan,
Aldundiak aspalditik zuen arazo bat konpontzea zuen helburu proiektu horrek. Nerea

Urcolak lagundu digu proiektu hau aurrera eramaten. Proiektu honekin Aldundiaren

arazo historiko batzuk konpontzen ari dira. Aurreko saioan esan genuen bezala,

pertsonen papera klabea izan da. Pertsona egokiak eta erraztaileak zeuden, eta horiek
prozesu hau ahalbideratu dute. Guk aurkezpena egin ondoren, zuek hainbat ekarpen
egin zituzuen. Adibidez, esan zenuten aldaketa hori oso ondo zegoela, baina aldaketa
puntual bat zela eta hori sistemara hedatu behar zela. Hori nola egin zaila dela esan
zenuten. Bestalde, kasu honetan pertsona egokiak eta erraztaileak zeuden. Baina,
horrelako pertsonarik ez badago? Edo, departamendu hauetan beste pertsonak sartzen
hasten direnean, zer egingo da? Esperientzia pilotu bezala ondo dagoela esan zenuten,
baina prozesu hau hedatu egin behar dela aipatu zenuten. Horretarako, pertsonen
transformazioa bilatu behar da. Pertsonak eraldatu behar dute. Baina, askotan beste
pertsonen transformazioaz hitz egiten dugu. Eta, lehenik geure burua eraldatu behar
dugu. Hau da, gure transformazioaz hitz egin behar da. Gaurko saioa horren inguruan

izango da: gure buruaren eraldaketa edo transformazioa.”

DFG1ek hartu du hitza. “Kaixo guztioi. Barkatuko didazue baina M? Virginia Bras-Gomesi
ongietorria ematea gustatuko litzaidake. Ez gara saio guztian egongo. Baina,

Gobernantzako Diputatuak esan duen moduan, saio honetako dinamika ikustea

gustatuko litzaiokela esan du. Eta, saiora gonbidatu dugu. Izan ere, hemengo think tank

hau berezia da. Deliberazioan lurraldeko aktore desberdinak txertatzen ditugu. Politika
ulertzeko modu berri bat da. Bihar Etorkizuna Eraikizeko Foroa egingo da Kursaalen.
Bertan dena hobeto azalduko dugu. Baina, M2 Virginia Bras-Gomesek saio hau
ezagutzeko aukera suertatu da eta aprobetxatu nahi nuen. M2 Virginia Bras-Gomesi
esan nahiko nioke talde honetan lurraldeko hainbat aktore daudela: unibertsitate
desberdinak, politikoak, etab. Guretzat neurrira eginda dagoen think tank bat da. Hori

zen guztia. Eskerrik asko.”

4. Lan dokumentuaren aurkezpena eta aurreko saioarekin

lotura

Orkestrako erraztaileak hartu du hitza. “Arratsalde on guztioi. Eskerrik asko beti bezala.
Prozesua pixka bat azaltzea gustatuko litzaidake. Hona nola iritsi garen azaldu nahiko
nuke. Beraz, gaurko saioa besteekin lotzea gustatuko litzaidake. Lan dokumentu bat
bidali nizuen. Gobernantzako Diputatuak gainetik azaldu du. Niri lan dokumentu
horretan jasotakoa aipatzea gustatuko litzaidake. Gobernantzako Diputatuak egin zuen
aurkezpen horretatik ikasgai garbi bat atera zen: pertsonek aldatzen dituzte
erakundeak. Beraz, pertsonen garrantzia berebizikoa da. Antolakundeen eraldaketak

gertatzeko, pertsonek eraldatu beharra daukate.”

Orkestrako erraztaileak hitz egiten jarraitu du. “Gobernantzako Diputatuak azaldu zuen
beraien prozesuan pertsona konkretu batzuen papela ezinbestekoa izan zela. Nerea
Urcolak esan zuen zerbaitekin gelditu nintzen: beti esaten dugu pertsonak aldatu behar
dutela, baina beti besteetaz hitz egiten dugu. Gure burua beti eraldaketa ekuaziotik
ateratzen dugu. Pertsonen eraldaketa ezinbestekoa da antolakundeak eraldatu nahi
baditugu. Baina, gure burutik hasi behar gara. Bakoitza hasi behar da eraldaketa egiten.
Horri lotuta, saio honetara hausnarketa bat ekarri nahi genuen. Kultura politiko berria
nekez aldatuko dugu pertsonak aldatzen ez badira. Pertsonen eraldaketaren inguruan
hitz egin behar dugu saio honetan. Esaten ari naizen hau eztabaidatu daiteke. Baina,

saio honetan pertsonen transformazioaren inguruan hitz egingo dugu.”

Orkestrako erraztaileak jarraitu du hitz egiten. “Eraldaketa nahi dugu. Kultura aldaketa
bat nahi dugu. Kultura politiko berri baten alde gaude. Baina, oraintxe bertan, ez ditugu
eraldaketa hori egiteko behar diren ezaugarririk. Ezaugarri, trebetasun edo abilezia
horiekin eraldaketa kolektiboa errazago lortuko litzateke. Baina, ez ditugu. Beraz,
hemendik hasi behar gara. Bakoitza bere ekintza logikak sortzen joan behar da. Baina,
nola garatu ditzakegu logika horiek? Nola garatu ditzakegu kultura politiko berri bat
bultza dezaketen ezaugarri edo trebetasunak? Gai horien inguruan hitz egingo dugu

gaurko saioan. Eta horretarako gaurko saioan Hilary Bradbury izango dugu.”

Orkestrako erraztaileak jarraitu du hitz egiten. “Hilary Bradbury aurkeztuko dizuet. Talde
honetan hainbat pertsonak ezagutzen duzue Hilary. Baina, beste batzuek ez duzue
ezagutzen. Beraz, aurkeztu egingo dizuet. Talde honen metodologia, horrela erabaki
genuen hasieran behintzat, ekintza ikerketa da. Ekintza ikerketa erabiltzen dugu
eraldaketa sortzeko. Hilary Bradbury, mundu mailako ekintza ikerlari bat da. Erreferente
bat da ekintza ikerketan. Batez ere lehen mailako ekintza ikerketa lantzen du. Pertsonen

hausnarketa lantzen du. Mundua aldatzea norbera aldatzea da. Orkestrak, nik lan egiten

dudan antolakundeak, ikuspegi horren influentzia nabarmenak izan ditu. Bestalde,

Action Research Journalen editore da. Hainbat liburu idatzi ditu. Eta, gainera, AR+
plataforma burutu eta errazten du. Plataforma horretan Orkestrak parte hartzen du.
Plataforma horretan hainbat ikerlarik parte hartzen dute. lkerlari aktoreen dialogoa

”

sustatzen da. Nire partetik hau zen guztia. Eskerrik asko eta Hilaryri emango diot hitza.

5. Hilary Bradburyren aurkezpena

Hilary Bradburyk hartu du hitza. “Eskerrik asko guztioi. Mila esker saio honetan parte
hartzera gonbidatzeagatik. Lehenik eta behin esan beharra daukat Donostia asko
gustatzen zaidala. Bertako janaria izugarri ona dago. Ea noiz joaten naizen berriro.
Gaurko saioan aurkezpen bat egingo dut. Eta, esan duzuen bezala, aurkezpena
eraldaketa pertsonalaren inguruan izango da. Askotan esaten dudan esaldi batekin
hasiko naiz: lehen, gazteago nintzenean, mundua aldatu nahi nuen; orain, zaharrago
naizela eta esperientzia gehiago dudala, nire burua aldatu nahi dudala esaten dut. Nire
ustez kanpo eta barne aldaketaren arteko konbinazio bat behar da. Gutxi gorabehera,

hau da mezua.”

Hilary Bradburyk hitz egiten jarraitu du. “Kontzeptu klabe bat akzio logika da. Bakoitzak
munduari zentzua emateko hainbat patroi ditu. Gazteagoa garenean, mundua zuria edo
beltza dela uste dugu. Zaharrago garenean, eta esperientzia gehiago daukagunean,
mundua grisagoa dela ohartzen gara. Nabardura gehiago ditu munduak. Gaur egun,
munduak arazo konplexuak ditu. Agintariek arazo konplexu horiei aurre egin behar diete.
Pandemiarekin ikusi dugun zerbait da. Pandemia eta gero datorren mundua konplexua
da. Aldaketa klimatikoa hor dago, adibidez. Erronka globalak eta lokalak ditugu aurretik.
Konplexutasun horrekin lan egiten ikasi behar dugu. Hau da, arazo horiek ez dira
sinplifikatu behar. Baizik eta konplexutasun hori onartzen eta harekin lan egiten ikasi
behar dugu. Lan egiteko modu berriak bilatu behar ditugu. Adibidez, argazki (eranskinak
a; diapositiba 8) bat erakutsiko dizuet. Galdetzen badizuet ea zer ikusten duzuen, seguru
aski ez duzuela asmatzen. Baina, fokoa handituz gero, argazkia handiagoa egiten da.

Orain irudia hobeto ikusi dezakegu. Hau metafora bat da. I1zan ere, gure buruak berdin

funtzionatzen du. Gauza oso txiki batean enfokatu dezakegu gure burua, eta irudi

osoaren perspektiba galdu. Honek ez du esan nahi foko txikia gaizki dagoenik. Baizik eta
foko handia eta txikia konbinatu behar direla. Foko handiak irudi global bat eskainiko

digu. Eta foko txikiak xehetasunak emango dizkigu.”

Transforming

Redefining
Achiever

Expert
Diplomat

Hilary Bradburyk aurkezpena egiten jarraitu du. “Kultura politiko berri bat behar dela
hitz egiten da. Konplexutasuna onartuko duen, eta harekin lan egingo duen kultura
politiko berri bat behar da. Inteligentzia beharko da. Baina, inteligentzia ez da zerbait
indibiduala bakarrik. Produktu kolektibo bat ere bada. Pertsonak ez dira beraiek bakarrik
azkarrak bihurtzen. Azkarrak beste pertsonekin egiten dira. 21. mendeko erronkak
konplexuak dira. Erronka sistemiko, eta aldi berean global eta lokalak dira. Erronka
hauek ikasketa bertikal eta horizontalak eskatuko dituzte. Eraldaketak sortuko dituzten
pertsonak behar ditugu. Baina, eraldaketak sortuko dituzten pertsona gutxi ditugu.
Jende gehiago behar dugu. Entzuten dakiten, baina aldi berean ekingo duten pertsonak
behar ditugu. Esan bezala, mundu konplexu batean gaude. Eta erronka konplexuei aurre
egiteko horrelako pertsonak behar ditugu. Hala ere, pertsona gehienak ez dira etapa
eraldatzailera iristen. Askotan, erronka konplexuei aditu mentalitatearekin aurre egiten
saiatzen gara. Eta, aditu asko daude. Baina, erronka horiek ez dituzte adituek bere kabuz

konponduko.”

10

Hilary Bradburyk hitz egiten jarraitu du. “Politikan askotan aditu mentalitatearekin
egiten da lan. Baina, horiekin ez ditugu erronka edo arazo konplexuak konponduko. Ni
beste momentu batean politikan aritu nintzen. Konkretuki Los Angelesen. Eta, konturatu
nintzen politikoek ez dutela ongi pentsatzeko eta gauzen inguruan kritikoki hausnartzeko
ez espazio ezta denborarik ere. Hori dela eta, nire ustez zuek think tank honetan egiten
duzuena berezia da. Hausnarketa kritikorako espazio eta denborak bermatzea
ezinbestekoa da. Egiten den hausnarketaren inguruko feedback-ak ematea ere oso
positiboa da. Taldean ezagutza ko-sortu behar da. Egia esan, oso zaila da. Baina, hori
egin behar dela uste dut. Egiazko espazioak lortu behar ditugu. Espazio horietan jendeak
egia esateko baldintzak sortu behar dira. Oso garrantzitsua da. Baina, hori politikan oso
zaila da. Espazio desberdinak bultzatu behar dira: espazio kontzeptuala, harremanetako

espazioa eta espazio esperimentala. Espazio bakoitzak bere funtzioa dauka.”

Hilary Bradburyk hitz egiten jarraitu du. “Feedbacka oso garrantzitsua da.

Komunikazioaz ere hitz egiten dugu. Baina, askotan distantzia oso handia egoten da

feedback bat egoteko, edo benetako komunikazioa egoteko. Enpatia falta egoten da

11

askotan. Kuriositate gehiago behar da. Feedbacka modu desberdinetan jasotzen da.

Askotan pertsonek eraldatzen ez duen feedbacka jasotzen dute. Distantzia bat egon ohi
da pertsonen artean. Eta horrek benetako feedback bat egotea zailtzen du. Ez dakit
azken egunotan atera den argazki bat ezagutzen al duzuen. Putin eta Macroni atera
zioten argazki bat da (eranskinak a; diapositiba 14). Biak hitz egiten ari dira. Baina, bien
arteko distantzia erraldoia da. Asko esaten duen argazki bat da nire ustez. Asko
gustatzen zait. Beraz, benetako dialogo bat sortzeko, benetako feedback bat emateko,

distantziak txikiagoa izan behar du.”

Hilary Bradburyk hitz egiten jarraitu du. “Lehenago erabili dudan metafora hartuko dut
berriz ere. Hasieran, nire burua besterik ez dut ikusiko. Argazkian bezala, fokoa oso txikia
izango da. Ez dut irudi globala ikusiko. Baina, fokoa handitzen joango naizen heinean,
beste aktore batzuk ikusiko ditut. Pertsona horiekin dialogoak irekiko ditugu. Baina,
ahala eta guztiz ere, horren inguruan hitz egitea praktikan jartzea baino errazagoa da.
Fokoa handitu behar da. Lehen esan dudan bezala, foko txikia eta foko handia konbinatu
behar dira. Baina, nola egiten da hori? Ez da erraza. Baina hori sustatzen saiatu behar
gara.” Hilary Bradburyk hitz egiten jarraitu du. “Lehen esan dudan moduan, feedbacka
0so garrantzitsua da. Gure lanaren zentroan dagoela esan daiteke. Feedbackak eta
benetako dialogoek pertsonak irekitzen dituzte. Zirkulu biziosoak saihestu behar dira.

Azken hausnarketa horiekin bukatzea gustatuko litzaidake. Mila esker.”

6. Autoebaluazioen esperientzia

Orkestrako erraztaileak hartu du hitza. “Eskerrik asko Hilary. Galderarik edo
hausnarketarik badago, esan mesedez. Orain da momentua. Galderarik ez badago,
hurrengo atalari emango diogu pausua. Lehen esan dizuegun bezala, Hilaryk
proposatutako testa bost pertsonak egin dugu. Beraz, testa egin dugun pertsonok gure
esperientzia kontatuko dizkizuegu. Test horretan Hilaryk planteatzen zituen ekintza
logikak eta estadio desberdinak azaltzen ziren. Nola jokatzen dugu egoera

desberdinetan? Ze etapetan gaude? Eta, batez ere, nola eboluzionatu?”

12

Orkestrako erraztaileak jarraitu du hitz egiten. “Ni hasiko naiz. Lehenik eta behin, esan

beharra daukat asko gustatu zaidala. Ariketa honek izenak jartzen lagundu dit. Izan ere,
zein estadiotan gauden jakitea zaila egiten zait askotan. Gehienetan intuizioz jokatzen
dugu. Hau da, non gauden oso ondo jakin gabe aritzen gara. Beraz, test edo ariketa
honek hainbat gauza argitzen lagundu dit. Lehen esan bezala, izenak jartzen lagundu

dit: egoerei, jarrerei, etab. Eboluzionatzeko gogoa daukat. Eskerrik asko.”

Gobernantzako Diputatuak hartu du hitza. “Konturatzen naiz lehenago ebaluazio
konstante batean bizi nintzela. Nire burua zigortzen nuen. Nire bizitzako beste momentu
batean horrelako test bat ere egin nuen. Eta gustatu zitzaidan. Ariketa horretan
konturatu nintzen niretzat positiboak ziren hainbat ezaugarri ez zirela hain positiboak.
Nire burua argitzen lagundu ninduen. Nire ustez pertsonak gakoak dira. Pertsona guztiok
ezaugarri desberdinak ditugu. Eta, egun onak eta txarrak ditugu. Nahiz eta egunero
berdinak izan, egunero desberdin jokatzen dugu. Egunak baldintzatzen gaitu. Hori
kontuan hartu behar da. Hori dela eta test hau oso interesgarria iruditu zait. 1zan ere
momentu, egoera eta etapa desberdinak identifikatzen laguntzen du. Asko gustatu zait.

Eskerrik asko.”

Arantzazuko Gizarte Berrikuntza Laborategiko zuzendariak hartu du hitza. “Niri asko
gustatu zait. Izan ere, beste gauzetan pentsatzen lagundu dit. Oso interesgarria iruditu
zait. Nire burua ebaluatzen lagundu dit. Gainera, hainbat gomendio, ariketa eta
eraldaketa aholkatzen dira testean. Eraldatzen eta eboluzionatzen lagundu dezakeen
test bat da. Beraz, nire ustez, balio garrantzitsua dauka. Nire ibilbidean zehar horrelako

hainbat test egin ditut. Hala ere, uste dut hau desberdina dela. Beraz, eskerrik asko.”

Estrategia eta lkerketako arduradunak hartu du hitza. “Lehenik eta behin, eskerrik asko
Hilary. Aurkezpenagatik eta test hori egiteko aukera emateagatik. Nire kasuan, bi
sentsazio izan ditut ariketa egiteko orduan. Lehenik eta behin, naizen eta izatea nahiko
nukeen arteko kontraesan bat susmatu dut testa egiteko garaian. Hau da, zer ari naiz
jartzen, naizena edo izatea gustatuko litzaidakena? Hori alde batetik. Beste alde batetik,
garapena ez da lineala. Fraktala da gehiago. Jarrera desberdinak izaten ditugu. Ez gara

beti berdinak. Batzuetan barrutik gure alde demokrata ateratzen zaigu. Beste batzuetan,

13

aldiz, gure alde diktadorea. lkasketak bultzatzen dituen ariketa bat da. Puntu

desberdinetan ikusten nintzen. Berdefinizio batean egotea tokatzen zaigu. Eskerrik

asko.”

Orkestrako ikerlariak hartu du hitza. “Niri ere asko gustatu zait testa. Nire ustez,
egunerokoan ez gara gelditzen gure ekintzetan pentsatzen. Gure buruaren inguruan
gutxi hausnartzen dugu. Ez dugu begirada kritiko batekin ikusten. Gehienetan ez ditugu
ez baldintza ez denborarik horrelako hausnarketa bat egiteko. Nire ustez test horrek
baldintza eta denbora horiek ematen ditu. Egiten ditugun ekintza eta hartzen ditugun
jarreren inguruan hausnartzen laguntzen du. Niri lagundu dit, behintzat. Beraz, eskerrik

asko.”

Hilary Bradburyk hartu du hitza partaideei feedback labur bat emateko. “Niretzat ohore
bat izan da. Gai garrantzitsua da. Azken hausnarketa bat partekatu nahiko nuke.
Horrelako aldaketak ez dira modu linealean ulertu behar. Konplexuagoa da. Zailagoa da.
Hausnarketa hauek egitearen helburua gure burua eraldatzea da. Baina, hobera

eraldatzea. Eskerrik asko.”

7. Talde dinamika

Orkestrako erraztaileak hartu du hitza. “Eskerrik asko guztioi. Orain talde dinamikara
igaroko gara. Beti bezala, lau talde egingo ditugu. 45 minutu izango dituzue planteatu
ditugun galderei erantzuteko. Gero, bozeramaile bat aukeratu beharko duzue
plenariorako. Galdera hau da: egokia al da ideia hau deliberazio talde honek bilatu behar
duen eraldaketa ulertzeko? Galdera honen inguruan eztabaidatu beharko duzue.
Gogoratu txantiloiak bete behar dituzuela. Bi txantiloi daude. Bat indibiduala da eta
bestea taldean betetzeko. Beraz, hartu hasieran bost minutu txantiloi indibiduala

betetzeko. Eskerrik asko.”

Lehengo taldea:

Lehenengo taldeko bozeramailea ECO9 da. “Gure taldea gai honekin kritikoena izan da.
Diagnostikoa ona dela uste dugu eta hein batean partekatzen dugu. Baina, uste dugu
garrantzitsuena kultura politiko berria lantzea dela. Eraldaketen inguruan hitz egiten ari
gara. Egiteko moduen aldaketaz ari gara. Beraz, uste dugu ez dela berebiziko gauza bat.
Estrukturak bermatu behar dira kultura aldatzeko eta lankidetzazko gobernantza

sustatzeko.”

Bigarren taldea:

Bigarren taldeko bozeramailea ECO12 da. “Gure taldean behar honen inguruan hitz egin
dugu. Aldaketa indibiduala kolektibotik hitz egin behar da. Eta, alderantziz. Aldaketa
indibiduala kolektibotik bultzatu eta erraztu behar da. Ez da existitzen aldaketa
atomizaturik edo dimentsiobakarrekorik. Aldaketa indibiduala kolektiboarekin lotuta
dago, eta alderantziz. Pertsona guztiok ez ditugu ezaugarri eta trebetasun berdinak.
Desberdinak gara. 2.0 administrazio hori aukera bat izan daiteke: kultura berri
batentzat, pertsonen eraldaketarentzat, etab. Etengabeko ebaluazioaren inguruan hitz
egin dugu. Eraldaketa bat nahi bada, etengabeko ebaluazioa beharko da. Hausnarketa
eta praktikarako espazioak bermatu behar dira. Espazio horiek bultzatzea ezinbestekoa
da. Merkatu logikan horrelako eraldaketak bultzatzen badira, edota ideia horiek
bultzatzea egokia bada, administrazioan ere posible izango da. Etengabeko ebaluazioa
bultzatu beharko litzateke. Lau urtero egiten den ebaluazioa baino sarriagoko bat egin

beharko litzateke.”

Hirugarren taldea:

Hirugarren taldeko bozeramailea ECO13 da. “Gure taldean pertsona eta taldearen
arteko orekaz hitz egin dugu. Ariketa hau elementu garrantzitsua izan da. Baina, zeinbait
erreparo egon dira. Eraldaketa pertsonalak eraldaketa kolektiboan duen eraginaz
ohartu behar gara. Aurreko saioan komentatu genuen antolakundeak aldatzeko

ezinbestekoa direla pertsonak aldatzea. Beraz, eraldaketa pertsonala eraldaketa

kolektiboarekin lotuta dago. Erronka bi eraldaketa horiek lotzea da. Nola egin hori?

Modu lineal bat baino haratago joan behar dugu. Izan ere, pertsonak aldatzen ez dira
antolakundeak automatikoki aldatzen. Ez da hain lineala. Baina, lotuta dago. Bestalde,
diskurtso politikoaren legitimazioaz hitz egin dugu. lzan ere, oso garrantzitsua da
politikarien partetik eraldaketa hauei zilegitasuna ematea. Espazioak eta denborak

bermatzea derrigorrezkoa da.”

ECO13k hitz egiten jarraitu du. “Martxan dauden bi proiektuen inguruan hitz egiten
dugunean, askotan distantziarekin hitz egiten dugu. Hau da, Aldundiko aldaketa zein
lurraldeko mapeoa distantziarekin ikusten da. Baina, bi eraldaketa horiek gu ere
inplikatzen gaituzte. Distantzia horrekin puskatu behar dugu. Aurrekoan ere aipatu
genuen askotan esaten dugula pertsonak aldatu behar dutela. Baina, beti beste
pertsonez hitz egiten dugu. Hau da, distantzia horretatik hitz egiten dugu. Hori aldatu
egin behar dugu. Eraldaketa bultzatuko duten eta erraztaileak diren pertsonen
garrantziaz ere hitz egin genuen aurreko saioan. Beraz, gure eraldaketa ere
garrantzitsua da. Baina, esan bezala, eraldaketa indibiduala eraldaketa kolektiboarekin
lotuta dago. Beraz, eraldaketa hau garrantzitsua da. Baina, ez da dena. Esperimenturen
bat egiteaz ere hitz egin dugu. Zerbait txikia izango litzateke. Baina bueno, hori

pentsatzeko dago. Eskerrik asko.”

Laugarren taldea:

Laugarren taldeko bozeramailea DFG7 da. “Gure taldean kontzientzia lortzearen
garrantziaz hitz egin dugu. Kontzientzia lortu behar da. Hori oso garrantzitsua da.
Konfiantzazko espazioak bermatu behar dira. Antolakundeetan profil desberdinak
aurkitzen dira normalean. Pertsona batzuk erraztaileak dira. Beste batzuk aldaketak
oztopatzen dizute. Profil horiek identifikatu egin behar dira. Profil desberdinen sailkapen
moduko bat egin beharko litzateke. Hausnarketa pertsonala inteligentzia
kolektiboarekin lotu behar da. Elementu ukiezinen inguruan hitz egin dugu: konfiantza,
adorea, etab. Politika egiteko modu hauek gizartera zabaldu behar dira. Horrela
pertsona gehiago erakarriko ditugu. Jende gehiagok nahiko du parte hartu. Baina, hori

ekintzan erakutsi behar da.”

Orkestrako erraztaileak hartu du hitza. “Eskerrik asko guztioi. Orain Hilaryri emango diot

hitza. Azken komentario batzuk egin nahi baditu.”

Hilary Bradburyk hartu du hitza. “Eskerrik asko guztioi. Hasieran beldur nintzen ea nola
hartuko zenuten aurkeztutakoa. Izan ere, posible zen proposamena indibidualistegia
ikustea. Baina, aipatu den moduan, pertsona eta kolektiboa txanpon berdinaren bi
aurpegiak dira. Lotuta daude, eta horrela ulertu behar dugu. Pertsona bakoitza
ezaugarri indibidual zein kolektiboek formatzen dute: kulturak, familiak, gizarteak, etab.
Esperimentuak egitea garrantzitsua dela ere aipatuko nuke. Proiektu pilotuak egitea

interesgarria izango litzateke. Eskerrik asko guztioi. Plazer bat izan da.”

Orkestrako erraztaileak hartu du hitza. “Nire ustez pertsona eta kolektiboaren arteko
tentsio hori dago. Kolektibotik gatoz. Beraz, aspektu zirikatzailea izan da eraldaketa
indibiduala proposatzea. Kultura honetan pertsonez eta aldaketa indibidualaz hitz
egitea ez da ohikoena. Hasieran beldur puntu bat banuen. Izan ere, beste esperientzia
batzuetan horrelako gaiez hitz egitean indibidualistatzat hartu dute. Hilaryk planteatzen
duen logika hori berritzailea da hemen. Ez da ohikoena. Eta ez da ulertu behar logika
kolonialista batetik. Hau da, askotan pentsatzen da logika indibidual hau kolonialismo
estatubatuarraren ezaugarri bat dela. Ez da horrela ulertu behar. Kolektiboa aldatu nahi
badugu, pertsonak aldatu behar dugu. Hori aurreko saioko ikasgai bat da. Hori dela eta
pertsonen eraldaketa oso garrantzitsua da. Beraz, saio hau horren inguruan egitea
pentsatu genuen. Esperimentuez eta proiektu pilotuez ere hitz egin da. Joango gara
honen inguruan hizt egiten. Saio honetako ekarpenak jasoko ditugu eta joango gara
gaur atera denaren gainean lan egiten. Gobernantzako Diputatua ez dagoenez,
Estrategia eta lkerketako arduradunari emango diot hitza, berak saioa itxi dezan.

Eskerrik asko.”

Estrategia eta Ikerketako arduradunak hartu du hitza. “Mila esker guztioi eta batez ere
zuri, Hilary. Gaur eraldaketaren beste begirada baten inguruan egin dugu lan. Oso
interesgarria izan da. Begirada honen inguruan hausnartu beharra daukagu. Kontuan

izan behar dugun zerbait da. Agian esperimentazio bat egin beharko genuke. Proiektu

piloturen bat, adibidez. Gaurko hausnarketatik nahiko kontent ateratzen naiz. Espero

dut beste momenturen batean elkartzea. Eskerrik asko.”

8. Eranskinak

a. Saioan erabilitako aurkezpena

Saioaren egitura

e Sarrera

» Garapen ibilbideak kultura politiko berri baten eraikuntzan. Hilary
Bradbury-ren eskutik

* Ekintza logika desberdinekin esperientzia: Eider, Xabier, Naiara, Mikel,

Miren
* Talde lana
* |txiera
ETORKIZUNA ommon
ERAIKIZ @@“‘"

Kultura Politiko Berria

2022/03/23

Ebaluazioetan partaide batek hau aipatu du, zer aldatu jasotzen duen
atalean: Hasieratik esperientzia puntualek auto-hausnarketa sustatzea.
“Eta orain zer?” eta galdera honi erantzun posibleak ematea
azalpenean.

Aurrekoan taldeak bere ekarpenak egin zituen, hauek lan-
dokumentuan jaso ditugu, eta, orain zer?

18. Lan Dokumentua:

ETORKIZUNA
ERAIKIZ

THINK TANK

Kultura politiko berriaren inguruko deliberazio p 18. Lan Dok
GIPUZKOAKO FORU ALDUNDIAREN BARNE ERALDAKETA PROZESUA: LEHEN HAUSNARKETA-
EKINTZA ZIKLOTIK ATERATAKO IKASKETAK
(2022ko otsailaren 18a)
Sarrera

Kultura politiko berriaren lanketarako deliberazio talde honek bi proiektu (3 prozesu) hartu
ditu jakintza ko-sortzeko erreferentzia moduan 2022rako. Bi proiektuetatik batek eraldaketa
Gipuzkoako Foru Aldundiaren (GFA) barruan bilatuko du, bigarrenak lurraldean, mapatze
prozesu baten bidez eta hirugarren prozesuak aurreko bietan egindako ikasketetan oinarrituz,
deliberazio taldea bera garatu eta Gipuzkoan duen eragina areagotzea du helburu,

Deliberazio taldeak 2022ko otsailean izandako saioan lehen proiektuak garatu duen lehen
hausnarketa-ekintza zikloa aurkeztu zen. Ziklo hau honela laburbildu daiteke:

a) 2021eko irailean taldeari landu nahi ziren proiektu eta erronkak aurkeztu zitzaizkion,
Eiderrek GFAren barne eraldaketa erronak azaldu zuelarik

https://www.gipuzkoa.eus/eu/web/etorkizunaeraikiz/-/nueva-cultura-politica

OTSAILEKO SAIOAN AZTERTU GENUEN BARNE ERALDAKETA PROZESUKO GAKOAK:
* Erabaki ausartak hartzea
* Koherentzia

* Helburu argia edukitzea

* Arazoa ondo definitzea Aurreko saioko eztabaidan

« Atzera begiratzeke aurrera begiratu pertsonen garrantzia
azpimarratu zen.

* Errudunak bilatzeari utzi
* Pertsonak Guk, deliberazio taldeko kideok,
* Momentuz egokiaz baliatzea pertsona bakoitzak, kultura
politiko berria bultzatzeko

orduan dugun papera izango
« Alde guztien konpromisoa eta aldeko borondatea dugu gaurkoan mintzagai

* Arazoa alde bakoitzarekin ondo bereizita aztertzea

* Konfiantza

* Gainontzekoen laguntza

“Hitz egiten dugu pertsona bereziei buruz. Baina,
beti pertsona bereziak besteak dira. Denok uste
dugu aldaketak egin behar direla. Baina, beti uste
dugu besteek aldatu behar dutela. Baina, nire
ustez bakoitza hasi behar da aldaketa hori egiten.
Gu hasi behar gara aldatzen”.

Nerea Urcola, 2022ko otsaileko saioan

Gaurkorako ideia nagusia: kultura politikoa
eraldatzea, munduak eta geure lurraldeak
erakusten diguten konplexutasunaren markoan,
erronka handia da. Norbere eraldaketari eusten ez
badiogu, nekez eraldatuko dugu gure inguruan
kultura politikoa. lzan ere, ingurua eraldatzeak
gaur ez ditugun gaitasun eta jarrerak eskatzen
dizkigu.

Camino of Deveopment
New political culture

Key concept:
A pattern of sense making
in what we notice and act on.

First measured by

Jane Loevinger, U. Washington in 1970
Who measured adult ego development.
e.g., black and white vs. grey

Now used a lot in executive coaching.

Transforming

Redefining

Achiever

Expert
Diplomat

Development is a journey over time. What was too close up becomes visible
What was “subject” becomes “object.” - Kegan
We can help one another with this!

Adult “vertical” development
is more than “horizontal” difference

increases what
we know, e.g. technical expertise,
functional skills.

Vertical learning improves
how we interpret and act
Within a situation.

Unlike a baby’s growth we do not have
Societal understanding of the existence of adult development.

21st Century problems are systemic, global AND
local
Requires Vertical + Horizontal Learning

*Observes rules, avoids inner and outer conflict, conforms, suppresses own desires, loyalty to 11.3%
group, seeks membership, right versus wrong attitude, appearance/status conscious, tends
towards clichés, works to group standard,

Dependent

sinterested in problem solving via data, critical of others and self, chooses efficiency over

effectiveness, perfectionist, values decisions based on merit, wants own performance to stand

out, aware of alternative constructions in problem resolution but can be dogmatic, accepts 36.5%
feedback only from "objective” craft masters.

*Results and effectiveness oriented, long term goals, concerned with issues of ethics and justice,
deliberately prioritizes work tasks, future inspires, drawn to learning, seeks mutuality in relations, 29.3%
aware of personal patterns of behavior, feels guilt if does not meet ewn standards, blind to own &
shadow, chases time.

Independent

e sCollaborative, tolerant of individual difference, aware of context and contingency, may challenge
Redefining| group norms, aware of owning a perspective, inquiring and open to feedback, seeks independent, 11 3%
creative work, attracted by difference and change, may become something of a maverick, focuses

on present and historical context.

InterDependent

#Process and goal oriented, strategic time horizon, systems conscious, enjoys a variety of roles,
Transforming recognizes importance of principle and judgment, engaged in complex interweave of relationships,
aware of own personal traits and shadow, high value on individuality, growth,

self fulfiliment, unique market niches, particular historical moments.

4.9%

Bill Torbert, Elaine Barker GLA Associates

2020 ekaina fjune

Self-protective
Diplomat

Norbere babeslea
Diplomatikoa

“Proiektua anbizio handikoa
da, ez dakit ekarpena egiteko
gai izango naizen”
“Aldundiarekin dugun
harremana zaintzeko parte
hartzen dugu”

This is an ambitious project; |
am anxious about contributing
I want to do the right thing

Feedback for
Feeding forward

2020 ekaina/june - 2021 apirila/april

Expert
Achiever

Aditua
Emaitzen lortzailea

* “Saio bakoitzean aditu bat
gonbidatuko dugu gaiaren
inguruko oinarriak jartzeko”

*  “Hau ezin da hausnarketa soila ¥
izan, hausnarketa ondoren
ekintza egon behar du”

* Ineach session an expert will
be invited to share the
framework on the specific
issue

* There is a right way and a
wrong way — we must figure
that out soon,

2021 maiatza/may ..

Redefining

Berdefinitzailea

“Adituek jakintza ekartzeko definitu genuen
modua agian ez da egokiena, jakintza
teoriko/kontzeptuala beste modu batean
txertatu behar dugu”

“Ekintzara gerturatzeko modua kaotikoa izan
zen, oraingoan bi proiektu argi bultzatuko
ditugu, arduradun zehatzekin”

We have new / unexpected insights; we need
protected “open dialogue time” to discuss &
integrate what we are learning.

There’s (naturall) chaos; what 2 clear projects
exist, who is accountable for what?

Deliberating Developmental Political Culture

We make it safe for one another!

(£

EXPERIMENTAL

Rl

‘?W

T

CONCEPTUAL

Learning and stretching
Together!

The future

Transforming
Alchemical

Eraldatzailea
Alkemikoa

Feedback!

DELIBERATELY DEVELOPMENTAL
COMMUNITY.. NOT SO EASY!

LACK OF “SAFE" SPACE;
WHAT ARE LACK OF CURIOSITY;
“"POTHOLES” ON LACK OF COURAGE;
THE CAMINO?

BAD ROLE MODELS;

LACK OF FEEDBACK ON EXPERIMENTS.

Feedback

Diplomat Dreads. It's cljlsapproval or
reminder
Tolerates: Dismissed if not from an
Expert
expert

Achiever . It helps meet the goal!

Redefining Welcomes. It uncovers the hidden
: Invites. Yay. How else will we
Transforming
learn?!

- Cook Greuter, 2003.

WHAT IT CAN FEEL LIKE

WHAT'S ACTUALLY HAPPENING

VICIOUS CYCLES & VIRTUOUS LOOPS

Vicious Circle

Untimely Confusion
rpri
demotivating worse

Virtuous Circle

Frequent o
{ feedbaczen
Understanding Timely
openness better no surprises
performance motivating
—
Dana Carman
Integal Comsuihrg

* Eider, Xabier, Naiara, Mikel eta
Mirenek gure ekintza logikak
ezagutzeko ariketa bat egin dugu

Talde dinamikarako galderak / questions for the group

Gaurko saioa ondorengo ideian oinarritzen da: kultura politikoa eraldatzea erronka konplexua da. Norbere
eraldaketari eusten ez badiogu, nekez eraldatuko dugu gure inguruan kultura politikoa. |zan ere, ingurua
eraldatzeak gaur ez ditugun gaitasun eta jarrerak eskatzen dizkigu.

Today we are working based on the idea that transforming the political culture is a complex challenge. If we don’t
address self-transformation, we will hardly transform the political culture around us. Actually, the transformation
of our environments require capabilities and attitudes that we don’t have today.

Egokia al da ideia hau deliberazio talde honek bilatu behar duen eraldaketa ulertzeko?
* Erantzuna baiezkoa balitz, zer egin dezakegu gaitasun horiek lantzeko?
* Erantzuna ezezkoa balitz, nola ulertzen du taldeak eragin dezakegula gure ingurunearen eraldaketan?

Does this idea help understand the transformation this group is seeking?

= |f the answer is yes, what can we do to develop those capabilities?

= If the answer is no, how does the group interpret we can contribute to the transformation of our
environment?

Ebaluazioa eta hurrengo saioa

N S )
@ ddddddddd e
<5

Apirilean, Aste Santuko oporrak
tarteko, ez da saiorik egongo.
Hurrengo saioa maiatzaren 25ean
izango da, eta mapatze prozesuaren
inguruan arituko gara.

Bete mesedez ebaluazioa,
asko laguntzen digu
hurrengo saioak prestatzen

b. 19. Lan dokumentua

THINK TANK

Kultura politiko berriaren inguruko deliberazio prozesua: 19. Lan Dokumentua

DELIBERAZIO TALDEAK EKOSISTEMAN DUEN ERAGINA LANTZEKO PROZESUA: KULTURA
POLITIKOA ERALDATZERAKOAN NORBANAKOEN ERALDAKETAREN PAPERA
(2022ko martxoaren 23a)

Sarrera
Kultura politiko berriaren lanketarako deliberazio talde honek bi proiektu hartu ditu
jakintza ko-sortzeko erreferentzia moduan 2022rako: lurralde mailako mapatze
prozesua eta Gipuzkoako Foru Aldundi (GFA) barruko eraldaketa prozesua. Hala ere,
hirugarren helburu bat ere badu taldeak, deliberazio taldearen eraldaketa hain zuzen,
lurraldean -eta bereziki Gipuzkoako Foru Aldundiaren politiken ekosisteman- duen
eragina areagotzeko. Martxoko saioan hirugarren helburu hau landu zen.
Saio honetan abiapuntu moduan aurreko saioko ikasketetako bat aurkeztu zen,
pertsonen garrantzia hain zuzen. Barne eraldaketan pertsonak hain garrantzitsuak izan
badira, lurraldean lankidetzazko gobernantza landu eta kultura politikoa
eraldatzerakoan ere hala izango direla proposatu zen. Hau hala balitz, deliberazio
taldeak lurraldean eragina izan dezan partaide bakoitza (pertsona bakoitza) da
garrantzitsua. Ondorioz, hau izan zen saiorako lan hipotesia: “Norbere eraldaketari
eusten ez badiogu, nekez eraldatuko dugu gure inguruan kultura politikoa. lzan ere,
ingurua eraldatzeak gaur ez ditugun gaitasun eta jarrerak eskatzen dizkigu”.
Taldera ekarritako ikasketak
Gai hau lantzeko Hilary Bradbury-k hartu zuen parte. Bere aurkezpenean ekintza
logiken kontzeptua partekatu zuen. Gure ekintza logikak gauzak ulertzeko ditugun
patroiak dira, eta zertaz konturatzen garen (edo ez) eta zein motatako ekintzak egiten
ditugun markatzen dute. Hilary-k oinarri moduan hartu zuen pertsona helduen
garapen teoriaren arabera, gizabanakook bizitzan zehar bide bat egiten dugu, ekintza
logika geroz eta garatuagoak barneratuz. Honek ez du esan nahi logika zaharretara

inoiz itzultzen ez garenik. I1zan ere, gure jardueran logika modu bat baino gehiago

erabiltzen dugu. Hala ere, gaur egun ditugun erronkek (ikuspegi sistemikoak,

konplexutasuna eta abar), logika garatuak eskatzen dituzte.

Ekintza logika nagusiak ondorengoak direla aipatu zuen, egindako ikerketen arabera
bakoitza biztanleriaren zein ehunekorentzat nagusitzen den ere azalduz: diplomatikoa
(%13), aditua (%36), lortzailea (%29), berdefinitzailea (%11) eta eraldatzailea (%5). Saio
aurretik bost taldekidek galdeketa bat erantzun berria zuten, euren ekintza logiken
diagnosia egin eta euren jardunean zein logika nagusitzen den jakiteko.

Banakako hausnarketaren emaitzak

Ikuspegi hau partekatu ondoren, taldekide bakoitzak ondorengo galderei erantzun
zion: “Egokia al da ideia hau deliberazio talde honek bilatu behar duen eraldaketa
ulertzeko? Erantzuna baiezkoa balitz, zer egin dezakegu gaitasun horiek lantzeko? Eta
erantzuna ezezkoa balitz, nola ulertzen du taldeak eragin dezakegula gure
ingurunearen eraldaketan?”. Atal honetan jasotako erantzunen lanketa bat egiten da,
aurrera begirako irizpideak finkatzeko.

Banaka emandako erantzunak jarraituz, partaideak hiru taldetan sailka ditzakegu: (a)
lanketa hau egokitzat jo zutenak, (b) egokitzat jo arren, zalantzak agertu zituztenak eta
(c) lanketa hau egokitzat jo ez zutenak. Ondoren jasotzen dira ikuspegi bakoitzari
dagozkion ekarpenak:

Norbere garapena think tankean lantzea egokitzat jotzen dutenak eta hau modu

naturalean eraldaketa kolektiboarekin sinergikotzat jotzen dutenak

a) Niretzat bai. Bakoitza eraldatzean bere eraldaketak “irradiatzen” dituelako eta
ez dagoelako maila makro edo kolektiboan soilik gertatzen den aldaketarik.

b) Banaka egindako lanak ez du soilik think tankean eragiten. Gure erakundeetan
eraginez ekosistema eraldatzen laguntzen du

c) Bai. Oso egokia da pertsonen jarrerak fokoan jartzea. Gaitasunen azterketatik,
garapenen ibilbidea marraztea interesgarria izango litzateke. Hala ere, denok ez
dugu denerako balio. Bakoitzak berea egin behar du. Pertsonen garapena
estrukturalki landu (trebakuntza). Paraleloan, erakundearen kultura eraldatu.
Marko egokia eskaini ahalegin pertsonalari. Ahal dutenei saritu. Motibazioa
garrantzitsua da. Akuilua erabili.

d) Bai [egokia da]

e) Bai [egokia da]

Norbere garapena think tankean lantzea egokitzat jo arren, honek dimentsio

kolektiboa baztertu arazi diezagukeela edo nahikoa ez dela azpimarratzen dutenak:

a)

b)

c)

d)

Bai. Nahitaezkoa da. Baina, eraldaketa pertsonala beharrezkoa bada ere, ez da
prozesu indibiduala bakarrik. Talde dinamikak ere bultzatu behar dira.
Ulertzeko bai [egokia ikusten dut]. Izan ere, kultura pertsonen interakzioan
garatzen, lantzen eta transmititzen da eta balio eta ohituretan oinarritzen da.
Horregatik, ezinbestean dimentsio hori egon behar da edozein eraldaketa
kolektibotan. Hori esanda, dimentsio indibidualaren eraldaketaren gaitasuna
eraldaketa kolektiborako ezberdina da kasuan kasuko. Gure taldean, gutako
bakoitzaren eraldaketaren gaitasuna mugatua ikusten dut. Ez nion uko egingo
gaitasun mota horiek lortzeko prozesu, tresna eta baliabideak ezartzeari. Hori
bai: zalantzak ditut lehentasun nagusia ote den think tankerako (nik ulertzen
dudan moduan, behintzat). Beraz, eszeptiko xamarra naiz. Galdera asko sortzen
zaizkit eta ziurtasun gutxi ditut.

Baiezko edo ezeko argi bat eman ordez, “bai, baina” bat erantzungo nuke. Gure
burua eraldatzen ez da horren erraza eta ditugun pizgarriak aldagaitzat hartuko
nituzke.

Nire ustez gizakion baitan elementu subjektiboak eta objektiboak daude. Era
berean espazio publikoan norberaren eta gizartearen elementuak daude.
Kultura politikoaren eraldaketak, beraz, bi iturri ditu nire ustez. Alde batetik
espazio kolektiboa, eta, bestetik, norberaren hausnarketa eta eraldaketa. Ados
nago norberaren lanketan. Baina, ez da nahikoa nire ustez. Ikuspegi honek
osagai gehigarri bat behar du.

Nire ustez prozesua aberastu dezakeen ikuspegi bat da. Baina, betiere
sistemaren errealitatea kontuan hartzen. lzan ere, sistema horretako
errealitateak asko baldintzatzen du. Sistemak pertsona asko baldintzatzen ditu.
Pertsona sistemara ohitzen bukatzen da. Oso lidergo fuerte eta berezia duten
pertsonak kenduta, beste guztiak sistemara ohitzen eta moldatzen bukatzen
dute. Hau kontuan hartu beharko litzateke.

Norbere garapena think tankean lantzea egokitzat jotzen ez dutenak:

f)

Norberaren eraldaketa garrantzitsua da. Baina, uste dut akats bat izango
litzatekeela norbanakoaren transformazioa lankidetzazko gobernantzaren
erantzukizunen barnean sartzea. Lankidetzako gobernantza kolaborazio
egiturak eta lan politikoa gauzatzeko modu bat da funtsean. Arazo konplexuei
aurre eiteko tresna da. Baina boluntarioa da. Lankidetzazko gobernantzarekin
lortu daitekeena sinistuz gero, nahikoa izan behar du abian jartzeko.

Garapena bultzatzeko zer egin daitekeenari buruz esandakoak honela laburtu daitezke.

Kontzientzia hartu:

a)

b)

Kontzientzia hartu. Gaitasun/jarrera “soft” horiek lantzeko zailtasunak eta
kulturala den eszeptizismoa egon ohi dira. Hala ere, planteatzen diren tresnak
eta jarrerak eztabaidan jarri behar dira. Nola markatu desberdintasuna? Nola
egin eraldaketa positibo horiek?

Kontzientzia maila lortu. Beharrezkoa dela sentitu eta arrazoitu. Modu
pertsonalean baino taldean ere lortu behar da kontzientzia maila bat.

c) Modu agregatuan ikusi beharra dago nola aldatu nahi dugun. Gure aldaketa
indibiduala nola gidatu hausnartu behar dugu. Zerk gidatzen gaitu? Utilitateak?
Hedonismoak ? Zer egin kontraesanekin?

d) Auto-kontzientzia maila altuak sustatu. Norbere burua ezagutzeko, ekintza
logiken inguruan hausnartu beharko litzateke. Horrela errazago litzateke
eraldaketak eskatzen dizkigun gaitasun eta jarrerak ba ote dauzkagun ikustea.

e) Bakoitzak bere ikasketa propioa aztertzen eta esplizitatzen ikasiz. Barne
hausnarketarako guneak eskainiz eta baliabideak garatuz.

Espazio egokiak sortu eta taldea indartu:

a) Pertsona bakoitza taldeko partaide bihurtzeko mekanismoak bilatu behar
ditugu. Pertsona taldean benetan inplikatuz gero, errazago izango da.

b) “Benetako” edo “egiazko” espazioak behar ditugu. Hau da, egia lasai esateko
espazio bat behar dugu. Gure buruari egia esan nahi badiogu, eta horrekin
aldaketa bultzatu, espazio honek baldintzak bermatu behar ditu.

c) Norbera berekiko jabetasuna garatzeko espazioak edukiz/sortuz.

d) Dinamikak eta espazioak sortu behar dira.

e) Garrantzitsua da taldeen gestioko logika berrienak aplikatzea. Ingeniaria
instituzionala ere ondo legoke.

f) Elkarrekin arituz ikasketa prozesuak egituratu. Elkar hobeto ezagutuz.
Zeharkako gaitasunak sakondu (situated learning).

Formakuntza egin eta gaitasunak garatu:

a) Gaitasun eta jarrera horiek garatzeko trebakuntzak sortu behar dira.

b) Identifikatu zeintzuk diren gaitasunak.

c) Formakuntza tailerrak planteatu daitezke. Baina, pertsonaren profila kontuan
hartuta. Izan ere, pertsona profil oso desberdinak daude. Hori dela eta,
pertsonen profilen sailkapen bat egitea ondo legoke. Sailkapena pertsona mota
ete bere ahalmenetan oinarrituta egongo litzateke. Sistema berak erraztu
beharko lituzke ariketa horiek. Sistemak probokatu behar ditu ariketa horiek.
Edo, ez neutralizatu, behintzat.

Think tankaren eremuko ekintzei lotu:

a) Gaitasun hauek tesian baino gehiago praktikan lantzen dira. Une honetan
deliberazio taldeko kide batzuk zuzenean think tankari loturiko ekintzan ari
gara. Baina, ez denok. Bi pauso eman daitezke: 1) Denok ekintzari lotu. 2)
Ekintzen inguruko hausnarketaren bitartez gai hauek landu.

b) Martxan jarri prozesuak, proiektuak, ekintzak, etab. aldaketak horiek
gauzatzeko.

Beste batzuk:

c) Denbora hartzea ere garrantzitsua da. Norbera eta ingurua ez dira egun batetik
bestera aldatzen.
d) Pertsonen konpromezua ere garrantzitsua da.

Norbere garapena egokitzat ez ikusiz gero, taldeak bere ingurunean eragiteko beste

zein modu dituen galdetu zen. Galdera honek ez zuen erantzunik jaso.

Taldeko hausnarketa

Taldeetan eginiko lanketa partekatu zenean, banakako iritzietan jasotakoak errepikatu
ziren neurri batean. Hala ere, taldearen aurrera begirako ibilbidea definitzeko
garrantzitsuak ikusi diren zenbait ekarpen jasotzen dira bertan:

a) “Gure taldea gai honekin kritikoena izan da [...] uste dugu ez dela berebiziko
gauza bat”.

b) “Aldaketa indibiduala kolektiboarekin lotuta dago, eta alderantziz”.

c) “Ariketa hau elementu garrantzitsua izan da. Baina, zeinbait erreparo egon
dira”

d) “Esperimenturen bat egiteaz ere hitz egin dugu. Zerbait txikia izango litzateke”.

Aurrera begirako pausoak

Parte hartzaileen ekarpenek argi uzten dute gai honi atea ireki zaiola, baina zalantza
eta kezkak ere jarri direla mahai gainean, besteak beste izan behar duen
lehentasunaren inguruan. Bestalde, zenbait partaidek banakako dimentsioa eta
kolektiboa banatu ezinak direla esaten duten arren, beste batzuk desberdinduta
ikusten dituzte eta banakakoari emandako denbora kolektiboari kenduko zaion kezka
azaldu dute.

Ondorioz, deliberazio taldearen indartze prozesuan banakako lanketa hau txertatu
daiteke esperimentu txiki baten bidez, baina, dauden zalantzak kontuan izanik, ez

deliberazio taldearen jardunaren erdigunean.

c. Saioko programa

THINK TANK

KULTURA POLITIKO BERRIAREN INGURUKO DELIBERAZIORAKO TALDEA
GUNEA, 2022ko martxoak 23

SAIOAN LANDUKO DEN ERRONKA

Azken saioan GFAren barne eraldaketaz aritu ondoren, deliberazio taldeak geure burua
ekosistema moduan ikusteko ahaleginari helduko diogu. Gutako bakoitzaren garapena
ekosistemaren garapenarekin nola lotzen den ulertzen saiatuko gara, helduen
garapenerako metodologiak oinarrian hartuz eta gure harreman eta lidergo moduek,

adibidez, ekosisteman lankidetza garatzerakoan nola eragiten duten eztabaidatuz.

Horretarako, Hilary Bradbury-ren eskutik lan egingo dugu. Bere lan egiteko markoa

aurkezteaz gain, gure prozesuaren inguruan hausnartzen lagunduko digu.

SAIORAKO AGENDA

* Sarrera

e Azken ekarpenen inguruko itzulketa

¢ Helduen garapena eta honen garrantzia ekosistemen eraldaketarako
* Talde dinamika

* |txiera

